
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar it-Tnejn, 11 ta’ Marzu, 2024.

Numru 13

Rikors numru 1207/21/1 CFS

Steward Malta Management Limited (C-70624)
V.

lI-Kummissarju tat-Taxxi

1. L-attrici appellat is-sentenza tal-Qorti Civili, Prim’Awla tat-28 ta’
Ottubru 2022 li sabet illi m’ghandhiex is-setgha li tisma’ u taqta’ din il-
kawza. L-Ewwel Qorti ddecidiet li skont I-Att dwar it-Taxxa Fuq il-Valur
Mizjud [‘Kap. 4067] il-kompetenza kienet tat-Tribunal ta’ Revizjoni
Amministrattiva. Ghalhekk helset lill-Kummissarju konvenut mill-harsien

tal-gudizzju.

Preliminari

2.

Qorti:

3.

[I-fatti li wasslu ghal din il-kawza gew imfissra hekk mill-Ewwel

“12. Fit-8 ta’ Novembru, 2021, il-Kummissarju tat- Taxxi baghat ittra
lil Steward u qalilha Ii hija ghandha kont pendenti mieghu fl-ammont
ta’ €36,816,847.54 (ara pagna 9 tal-atti tal-kawza). Fdin [-ittra |-
Kummissarju tat-Taxxi ghamililha ¢ara li Steward kellha Zmien ta’ 30
jum biex thallas dan il-kont u li dan l-avviz kien qieghed isirilha skont
l-artikolu 59 tal-Kap 406 tal-Ligijiet ta’ Mallta;

13.  Skontil-kont li hemm mehmuz ma’ din I-ittra (ara pagna 10 tal-
atti tal-kawza), il-bilan¢ dovut minn Steward kien ikopri z-Zmien ta’
bejn I-1 ta’ Mejju, 2016 u I-1 ta’ Gunju, 2021. ll-bilané fil-kont gie
magqsum hekk: (i) €32,948,305.26 bhala taxxa fuq il-valur mizjud li ma
thallsitx; (ii) €3,484,059.98 bhala mghax fuq l-arretrati tat-taxxa; u (iii)
€384,482.30 bhala penali amministrattiva ghaliex it-taxxa ma thallsitx
fil-hin;

14. F’dan il-kont hemm imnizzel li; «This statement is to be
considered as a demand note for payment in terms of the provision of
article 59 of the 1998 VAT Act»”

B’rikors mahluf ipprezentat fis-7 ta’ Dicembru 2021, il-kumpanija

attrici talbet lill-Qorti sabiex:

“1. Tirrevoka u tannulla I-Avviz datat 8 ta’ Novembru, 2021 mahrug
mill-Kummissarju intimat kontra I-Kumpannija Rikorrenti u anness
bhala Dokument A;

2. Alternattivament, tiddikjara illi I-Avviz ma jikkostitwix titolu ezekuttiv
favur il-Kummissarju intimat;

Bl-ispejjez kontra I-intimat Kummissarju tat- Taxxi.”

4. B’risposta mahlufa pprezentata fil-31 ta’ Jannar 2022, il-konvenut

inter alia wiegeb:

“1. llli, in linea preliminari u bla pregudizzju, din I-Onorabbli Qorti ma
hijiex il-Qorti kompetenti, ratione materiae, biex tisma’ din il-kawza u
dan in vista tal-Artikoli 43 u 44 tal-Kap 406 tal-Ligijiet ta' Malta li, fil-
fatt, jipprovdu r-rimedju ordinarju sabiex il-kumpannija rikorrenti
tikkontesta l-avviz tal-Kummissarju tat-Taxxi datat it-8 ta’ Novembru,
2021, (anness mar-rikors promotur bhala Dokument A) quddiem it-
Tribunal tar-Revizjoni Amministrattiva — xi haga li hija ghazlet li ma
taghmilx. Dan japplika wkoll ghall-perijodi ta’ taxxa ta’ bejn |I-
01/05/2016 sa 01/12/2017, u l-interessi u I|-penali relattivi, kif ukoll
ghall-argument fir-rikors promotur li skontu I-Kummissarju tat-Taxxi
kellu juri Kif giet ikkalkolata t-taxxa sa fejn din hija rizultat ta’ stima (in
konnessjoni mal-argument tal-istima ara wkoll I-e¢¢ezzjoni Nru 5 iktar
‘il quddiem fdin ir-risposta).”

5. B’sentenza moghtija fit-28 ta’ Ottubru 2022 [“is-sentenza

appellata’], il-Prim’Awla tal-Qorti Civili ddec¢idiet billi:

‘tilga’ l-ewwel e¢cezzjoni tal-Kummissarju tat- Taxxi ghaliex issib li din
il-qorti m’ghandhiex is-setgha li tisma’ u taqta’ din il-kawza u b’hekk
hija gieghda tehles lill-istess Kummissarju mill-harsien tal-gudizzju.

L-ispejjez kollha tal-kawza ghandhom jithallsu minn Steward Malta
Management Limited ladarba kienet hi li fethet din il-kawza hazin.”

6. ll-konsiderazzjonijiet tal-Ewwel Qorti kienu s-segwenti:

“18. Kif inghad aktar kmieni, din is-sentenza hija limitata biss fuq I-
ewwel eccezzjoni tal-konvenut Kummissarju tat-Taxxi dwar is-setgha
ta’ din il-qorti biex tisma’ din il-kawza;

19.  Din hija e¢¢ezzjoni li skont |-artikolu 730 tal-Kap 12 tal-Ligijiet
ta’ Malta ghandha tigi maqtugha b’decizjoni ghaliha, qabel jew inkella
flimkien mas-sentenza fuq il-mertu (ara El Dara Limited v. Emanuel
Galea deciza mill-Qorti tal-Appell fil-25 ta’ Settembru, 2009). Ifisser
ghalhekk li ec¢ezzjoni bhal din trid tinqata’ permezz ta’ sentenza u
mhux permezz ta’ sempli¢i digriet moghti waqt verbal ta’ seduta (ara
Edwin Cilia v. Melina Cilia deciza mill-Qorti tal-Appell fit-30 ta’ Gunju,
2021);

1 Fol. 14

20.  llliminhabba li s-setgha li qorti tisma’ kawza tohrog mil-ligi, kull
deroga li zzommha milli tkun tista’ twettaq dik is-setgha taghha trid
tkun wahda espressa u moghtija tifsira dejga (ara Joseph Fenech et
V. Rev. Saé. Prof. Serafino Zarb noe et deéiza mill-Qorti tal-Appell
fl-10 ta’ Mejju, 1952 u Stanley Sullivan et v. Stephen Browning
Gilmour et deéiza mill-Prim’Awla tal-Qorti Civili fis-17 ta’ Jannar,
2013). Mill-banda |-ohra pero wiehed irid ukoll izomm fmohhu dak
imtenni mill-Qorti tal-Appell fis-sentenza Gaetana Ghiller et v.
Michael Ebejer et, maqtugha fl-20 ta’ Jannar 2008, |i materja ta’
kompetenza hi ta’ ordni pubbliku u I-ligijiet li jirregolawha jridu jigu
strettament applikati. ll-gurisdizzjoni u I-kompetenza tal-gorti ma tistax
tigi deciza fuq bazi ta’ ekwita jew konvenjenza,

21. Hija r-rieda tal-ligi wkoll (ara artikolu 774 tal-Kap 12 tal-
Ligijiet ta’ Malta) li, fkazijiet partikolari, il-qorti hija hielsa li tqajjem
minn rajha |-kwistjoni tas-setgha taghha li tisma’ kawza, ukoll meta ma
titgajjimx eccezzjoni fdan is-sens (ara L-Avukat Rachel Loporto
Montebello nomine v. Victoria Dingli nomine dec¢iza mill-Qorti tal-
Appell fis-7 ta’ Frar, 2019 u Marianna sive Manon Calleja et v.
Kummissarju tal-Artijiet deciza mill-Qorti tal-Appell fil-25 ta’ Frar,
2021);

22. Issa |-Prim’Awla tal-Qorti Civili ghandha s-setgha li taqta’ u
tiddeciedi kull materja ta’ natura Civili. Dan hu hekk sakemm din ma
tkunx rizervata b’ligi ‘ad hoc’ lil xi tribunal jew bord specjali (ara
Saviour Mifsud et v. Alfred Lucia et deciza mill-Qorti tal-Appell fl-14
ta’ Lulju, 2004);

23. Dwar dan il-qorti taghraf li tribunali specjali jew bordijiet kwazi-
gudizzjarji, illum il-gurnata, jifformaw parti wahda mill-mekkanzimu tal-
amministrazzjoni tal-gustizzja. Fost ir-ragunijiet ewlenija wara |I-
holgien ta’ dawn it-tribunali u |I-bordijiet specjalizzati nsibu: (i) il-heffa
fil-proceduri; (ii) it-tnehhija ta’ certu proc¢eduri amministrattivi minn
hogor il-grati; u kif ukoll (iii) biex dawn l-organi jiddeterminaw certu
kwistjonijiet ta’ natura teknika u specjalizzata Ii gudikanti li jpoggu fil-
grati ordinarji ma jkollhomx id-dehen u |-hila necessarja biex ikunu
jistghu jiddeciedu dwarhom. Dan kollu gustament minhabba I-limiti tal-
gharfien taghhom fuq dik I-istess materja teknika;

24. ll-gsim tal-kompetenza tal-grati u t-tribunali hija materja ta’
ordni pubbliku u I-partijiet ma jistghux jagblu dwar quddiem liema qorti
jressqu t-tilwima taghhom. Dan ghaliex kif tajjeb imfisser mill-Qorti tal-
Appell fis-sentenza Anthony Azzopardi et v. Dorsi Behag et deciza
fil-5 ta’ April, 2013,

«il-kompetenza tad-diversi tribunali tal-istat Malti hija regolata b’ligi, u
mhux kompitu ta’ xi qorti li tasserixxi kompetenza li mhux taghha. Ir-
regoli ta’ procedura huma ta’ ordni pubblika u jehtieg li jigu segwiti
skont id-dettami espressi taghhom, u ma jistghux jigu interpretati skont
ix-xewqa tal-partijiet»;

25. Meta qorti tal-gustizzja zzomm ghaliha gurisdizzjoni li ma
Jkollhiex, kull decizjoni li tiehu dik il-qorti ma tkun tiswa ghalxejn. Hekk
fil-fatt inghad fis-sentenza Avukat Dr. Edward Fenech Adami
nomine v. Arsemis Christos nomine dec¢iza mill-Qorti tal-Kummer¢
fis-6 ta’ April, 1972 li, «Where a Court takes it upon itself to exercise
a jurisdiction which it does not possess its decision amounts to nothing
(G. Halsbury’s Laws (39 Edit.) 350, 359)»;

26. Sewwasew fil-kaz taghna I-Kummissarju konvenut qgieghed
jishaq fl-ewwel ec¢ezzjoni tieghu illi din il-gorti m’ghandhiex is-setgha
li tisma’ din il-kawza ghaliex il-kompetenza dwar hwejjeg li ghandhom
Xxjagsmu mal-kontestazzjoni ta’ Steward hija moghnija bil-ligi fit-
Tribunal tar-Revizjoni Amministrattiva;

27. ld-dispozizzjonijiet tal-ligi illi fughom hija mibnija din I-
eccezzjoni huma l-artikoli 43 u 44 tal-Kap 406 tal-Ligijiet ta’ Malta li
Jjghidu Ii t-Tribunal tar-Revizjoni Amministrattiva ghandu jisma’
tilwimiet li ghandhom x’jaqgsmu ma’ stejjem ta’ taxxa u kwistjonijet li
ghandhom x’jagsmu mal-ammonti ta’ taxxa li ghandhom jithallsu u
mat-twahhil ta’ penali amministrattivi;

28. Sewwasew fdan il-kaz, Steward qieghda tikkontesta t-talba
ghall-hlas maghmula mill-Kummissarju tat-Taxxi ghaliex qieghda
tghid: (i) Ii parti mill-kont tat-taxxa u tal-penali ma kellux jinhareg
kontriha ghaliex imur lura ghaz-zmien ta’ meta hija kien ghad ma
kellhiex fidejha t-tliet kumpanniji li ged imexxu I-isptarijiet; (i) li I-kont
ma kellux jinhareg ghalissa ghaliex il-partijiet ga kellhom ftehim
bejniethom dwar kif kellha tithallas it-taxxa; u (iii) li safejn il-kont huwa
mahdum fuq stima, il-Kummissarju kellu juri kif wasal ghal din I-istima.
Minhabba fdin il-kontestazzjoni, Steward trid li din it-talba ghall-hlas
tal-Kummissarju tat-Taxxi ma tinbidilx ftitlu ezekuttiv skont I-artikolu
59 tal-Kap 406 tal-Ligijiet ta’ Malta;

29.  Mix-xorta tat-tilwima kif imfassla minn Steward fir-rikors mahluf
taghha, johrog car li Steward imxiet hazin meta hija ressqet din il-
kawza quddiem din il-gorti u mhux quddiem it-Tribunal tar-Revizjoni
Amministrattiva;

30. Tassew jekk Steward kienet aggravata b’xi stima i diet
notifikata lilha mill-Kummissarju tat-Taxxi, hija kellha tressaq il-kaz
taghha fi Zmien tletin jum quddiem it-Tribunal tar-Revizjoni
Amministrattiva skont I-artikoli 43 u 59 tal-Kap 406 tal-Ligijiet ta’
Malta (ara fdan is-sens Joseph Mary Farrell v. Kummissarju tat-
Taxxa fuq il-Valur Mizjud deciza mill-Qorti tal-Appell fit-30 ta’
Settembru, 2016). Hekk ukoll, jekk Steward kellha xi kwistjoni dwar |-
ammont ta’ taxxa u/jew dwar l-ammont ta’ penali li I-Kummissarju tat-
Taxxa kien gieghed jitlob fil-konfront taghha, hija kellha tressaq I-
ilment taghha fi zmien tletin jum quddiem it-Tribunal tar-Revizjoni
Amministrattiva skont I-artikolu 44(b), (¢), (d), (e) u (k) u l-artikolu

59 tal-Kap 406 tal-Ligijiet ta’ Malta (ara Bay Investments Ltd v. II-
Kummissarju tat-Taxxi deciza mill-Qorti tal-Appell fl-4 ta’ Mejju,
2022 u ll-Kkummissarju tat-Taxxi v. Carmel sive Charles Borg pro
et noe deciza mill-Qorti tal-Appell fis-27 ta’Jannar, 2021);

31. Hawnhekk ir-rieda tal-legislatur hija ¢ara hafna, viz. li tilwim ta’
pagatur mal-Kummissarju tat- Taxxi dwar ammonti dovuti bhala taxxa
u penali amministrattivi ma jistghux jigu decizi mill-Prim’Awla tal-Qorti
Civili. Mod iehor, fejn it-tilwimiet fiskali jkunu bejn cittadini privati u
mhux mad-dipartiment tat-taxxa, il-kwistjoni ma tibgax aktar
kompetenza tat-tribunali specjalizzati, ghaliex dawn it-tribunal
specjalizzati jidhlu biss fejn ikun hemm involut id-dipartiment tat-taxxa
(ara Mario Testa v. Alfred Theuma deciza mill-Prim’Awla tal-Qorti
Civili fit-18 ta’ Jannar, 2002);

32. Biex jinghad kollox imbaghad, skont il-gurisprudenza, il-
Prim’Awla tal-Qorti Civili tidhol fix-xena fejn xi hadd ikun irid iwaqqa’ t-
titlu ezekuttiv miksub mill-Kummissarju tat- Taxxi taht I-artikolu 59 tal-
Kap 406 tal-Ligijiet ta’ Malta, wara li jkunu lahqu ghaddew it-tletin
jum ta’ kontestazzjoni u wara li tkun saret in-notifika tat-talba ghall-
hlas b’att qudizzjarju, meta perezempju jintwera li min ikun intalab biex
ihallas it-taxxa ma jkunx gie notifikat bit-talba ghall-hlas tat-taxxa (ara
Christopher Gauci v. Kummissarju tat-Taxxa fuq il-Valur Mizjud
deciza mill-Qorti tal-Appell fil-37 ta’ Mejju, 2019, L-Avukat Dr. Peter
Fenech nomine v. Direttur Generali tat-Taxxa fuq il-Valur Mizjud
deciza mill-Qorti tal-Appell fil-5 ta’ Ottubru, 2018 u Kummissarju tat-
Taxxa fuq il-Valur Mizjud v. Frank Fenech deciza mill-Qorti tal-
Appell fit-28 ta’ Settembru, 2012);

33. Fil-kaz taghna izda t-tiiwima Ii Steward ghandha mal-
Kummissarju tat-Taxxi m’ghandhiex x’tagsam ma’ xi nuqqasijiet
procedurali tat-titlu ezekuttiv bhal nuqqas ta’ notifika tat-talba ghall-
hlas. Mod iehor il-kontestazzjoni |i Steward ghandha mal-
Kummissarju tat-Taxxi hija wahda ta’ sostanza li ghandha x’tagsam
mal-ammonti nfushom li I-Kummissarju tat-Taxxi qieghed jitlob li
Jithallas minghandhom;

34. Ghalhekk din il-qorti gieghda ssib li I-ewwel e¢cezzjoni tal-
Kummissarju konvenut, li din il-qorti ma tistax tisma’ u tiddeciedi din
il-kawza, hija wahda tajba;

35. ll-qorti taghlaq billi tghid li hija ma tistax tibghat I-atti ta’ din il-
kawza lit-Tribunal tar-Revizjoni Amministrattiva skont [-artikolu
741(b) tal-Kap 12 tal-Ligijiet ta’ Malta ghaliex din id-decizjoni
gieghda tinghata permezz ta’ sentenza parzjali skont I-artikolu 730
tal-Kap 12 tal-Ligijiet ta’ Malta u mhux permezz ta’ digriet kamerali
li ma jistax jigi appellat skont I-artikolu 741(b) tal-Kap 12 tal-Ligijiet
ta’ Malta;

36. Steward ghazlet li tikkontesta din |-e¢cezzjoni, thalliet tressaq
il-provi taghha (ghalkemm imbaghad ma ressqithomx) u anke ressqet
is-sottomissjonijiet taghha bil-miktub. Ghalhekk huwa xieraq Ii din I-
eccezzjoni tigi deciza b’sentenza skont I-artikolu 730 tal-Kap 12 tal-
Ligijiet ta’ Malta halli jekk tkun trid Steward tkun tista’ tappella minn
din is-sentenza. Li kieku din id-decizjoni nghatat b’digriet kamerali
skont l-artikolu 741(b) tal-Kap 12 tal-Ligijiet ta’ Malta, din id-
decizjoni ma kinitx tkun tista’ tigi appellata u b’hekk Stewart tkun giet
li tilfet il-jedd ta’ appell;

37.  Sfig ma’ dan, il-qgorti tifthem li l-artikolu 741(b) tal-Kap 12 tal-
Ligijiet ta’ Malta jghodd meta l-attur ma jkunx gieghed jikkontesta I-
eccezzjoni tal-kompetenza li tkun giet imganqla mill-konvenut u jhalli
fidejn il-qorti tiddeciedi hi jekk ghandhiex izzomm il-kawza jew inkella
tibghathiex quddiem qorti jew tribunal iehor. Huwa ghalhekk li fkaz
bhal dan, il-ligi fl-artikolu 741(b) trid li d-digriet li ma jkunx appellabbli.
Meta izda I-parti topponi ghal dik l-eccezzjoni tal-inkompetenza
ghaliex I-attur jinsisti li I-kawza fetahha sew bhalma gara fdan il-kaz,
allura |-qorti ma tkunx aktar tista’ taghti digriet mhux appellabbli skont
l-artikolu 741(b) izda jkollha taghti sentenza dwar dik l-e¢¢ezzjoni
skont l-artikolu 730, halli b’hekk il-partijiet i jkunu qeghdin jittewmu
dwar il-kompetenza tal-qorti jkunu jistghu, jekk iridu, jappellaw minn
dik is-sentenza;

38.  Naturalment jekk |-attur ikun ghazel li jikkontesta I-ec¢ezzjoni
tal-inkompetenza u I-qorti issib kontrih permezz ta’ sentenza, Il-attur
ma jistax jippretendi li I-qorti tuza’ l-artikolu 741(b) tal-Kap 12 tal-
Ligijiet ta’ Malta, sabiex wara s-sentenza, hija taghti digriet biex
tibghat il-kawza quddiem il-qorti t-tajba. L-aktar li jista’ jaghmel I-attur
huwa li jappella minn dik is-sentenza quddiem il-Qorti tal-Appell biex
din iddawwar is-sentenza tal-ewwel gorti;

39.  Ir-rinviju msemmi fl-artikolu 741(b) tal-Kap 12 tal-Ligijiet ta’
Malta ghalhekk ma jistax jigi uzat meta |-eccezzjoni tigi deciza
b’sentenza. Li kieku rinviju taht dan Il-artikolu jkun jista’ jsir anke wara
li tinghata sentenza mill-ewwel qorti u mill-qorti tal-appell, dan ikun
ifisser li I-qorti jew tribunal li jirCievi I-kawza jkun jista’ ma jagbilx ma’
dik is-sentenza u jerga’jibghat lill-Qorti tal-Appell u nergghu nigu cirku
tond. Haga bhal din, zgur li ma kinitx l-intenzjoni tal-legislatur.
Ghalhekk il-qorti gieghda tithem i r-rinviju msemmi fl-artikolu 741(b)
tal-Kap 12 tal-Ligijiet ta’ Malta jista’ jsir biss meta |-e¢cezzjoni tal-
inkompetenza ma tigix deciza b’sentenza u tigi deciza biss b’digriet
kamerali ghaliex il-partijiet ma jkollhomx kontestazzjoni bejniethom
dwar il-gorti kompetenti;

40.  Fuq kollox, il-qorti tithem li r-rinviju lil tribunal iehor kif imsemmi
fl-artikolu 741(b) tal-Kap 12 tal-Ligijiet ta’ Malta jista’ jsir biss
sakemm dak ir-rinviju jkun wiehed fattibbli. Skont I-artikoli 43, 44 u 59
tal-Kap 406 tal-Ligijiet ta’ Malta, il-kwistjoni mgangla minn Stewart
kellha titressaq quddiem it-Tribunal tar-Revizjoni Amministrattiva fi

Pagna 7 minn 21



App. Civ.1207/21/1

Zmien tletin jum mid-data tan-notifika tat-talba ghall-hlas maghmula
mill-Kummissarju tat-Taxxi. F’'dan il-kaz, tajjeb jew hazin dawn it-tletin
jum illum ghaddew. Ghalhekk din il-qorti, anke kieku trid, ma tistax
tibghat I-atti lit-Tribunal tar-Revizjoni Amministrattiva ladarba dan iz-

Zmien lahaq ghadda;

41.  ll-qorti tqis ukoll li lex vigilantibus spectat. Jigifieri li I-ligi thares
lejn I-interessi ta’ dawk i joqoghdu attenti mal-ligi. F’dan il-kaz kien
nuqqas ta’ Steward, li ressqu din il-kawza quddiem [-organu

gudizzjarju I-hazin. Fiz-zgur, din il-qorti ma tistax ma tqisx ukoll li
Steward ghazlet |i tikkontesta |-e¢cezzjoni tal-kompetenza mqgajma
mill-Kummissarju konvenut u ghar-ragunijiet li tafhom hi biss, ghazlet
li tahli xhur shah fuq din il-kwistjoni tal-kompetenza billi I-ewwel titlob
li tressaq il-provi dwar din il-kwistjoni biex mbaghad ma tressaqghomx;

42. Tassew din il-qorti ma tarax li tkun gieghda taghmel sew, jekk
tibghat I-atti lit-Tribunal tar-Revizjoni Amministrattiva, aktar u aktar: (i)
meta jkollok sitwazzjoni bhal fdan il-kaz fejn kawza tinfetah quddiem
qorti hazina bla gustifikazzjoni; (ij) meta ghandek ligi ¢ara li tghidlek
fejn din il-kawza ghandha titressaq; u (iii) aghar minn hekk dik il-parti
ttawwal il-pro¢eduri ghalxejn billi twieghed li ha tressaq il-provi
imbaghad ma tressaqghomx. Fil-fehma ta’ din il-gorti, ir-rinviju msemmi
fl-artikolu 741(b) tal-Kap 12 tal-Ligijiet ta’ Malta m’ghandux iservi
biex parti tingeda bih bil-hsieb hazin Ii tipprova tirbah iz-zmien”

7. ll-kumpanija konvenuta appellat b’rikors ipprezentat fit-3 ta’

Novembru 2022 fejn tilmenta illi:

I I-Ewwel Qorti kienet zbaljata meta kkonkludiet li ma kinitx

kompetenti li tiddeciedi I-kawza odjerna;

il fi kwalunkwe kaz, kemm-il darba [-Ewwel Qorti kkonkludiet i
mhijiex kompetenti tisma’ u tiddeciedi I-kawza, |-Ewwel Qorti kienet
obbligata li tibghat I-atti lit-Tribunal ta’ Revizjoni Amministrattiva u
mhux tiddeciedi |-kawza billi tehles lill-appellat mill-osservanza tal-

gudizzju; u

iii. li dato ma non concesso li I-Ewwel Qorti kellha xi diskrezzjoni
dwar jekk tibghatx I-atti lit-Tribunal ta’ Revizjoni Amministrattiva — punt
li ged jigi kontestat bit-tieni aggravju — I-Ewwel Qorti ghazlet li ma

tibghatx I-atti ghal numru ta’ ragunijiet li huma zbaljati u/jew irrilevanti.

8. Talbet ghalhekk lil din il-Qorti sabiex:

‘tirrevoka s-sentenza datata 28 ta’ Oftubru 2022 fl-ismijiet premessi
fejn I-Ewwel Qorti laqghet I-ewwel eccezzjoni tal-Kummissarju tat-
Taxxi u helset lill-istess Kummissarju mill-harsien tal-gudizzju bl-
ispejjez kontra l-appellanta u minflok tiddeciedi Ii I-Prim’ Awla tal-Qorti
Civili hija kompetenti sabiex tisma I-kawza odjerna jew, fin-nuggas, u
jekk dato ma non concesso din il-Qorti tqis li tassew il-Prim’ Awla tal-
Qorti Civili m’hijiex il-forum kompetenti, tordna illi I-kaz jigi riferut lit-
Tribunal ta’ Revizjoni Amministrattiva biex jista’ mbghad jitkompla
quddiemu, filwaqt illi taghti dawk id-direzzjonijiet u ordnijiet ohra li
Jidrilha xierqa u gusta.”

9. [I-Kummissarju konvenut wiegeb illi s-sentenza appellata hi Justa
u timmerita konferma u li, ghalhekk, I-appell ghandu jigi mi¢hud bl-ispejjez

kontra I-appellanti.

Konsiderazzjonijiet

10. Fl-ewwel aggravju l-attrici tikkontesta dik il-parti tas-sentenza
appellata fejn I-Ewwel Qorti ddecidiet li mhijiex kompetenti sabiex tisma’
u tagta’ din il-kawza u ghalhekk helset lill-Kummissarju konvenut mill-
harsien tal-gudizzju. Tghid li hawn [-Ewwel Qorti fixklet |-avviz kontestat,

li gie mibghut lilha a tenur tal-Artikolu 59 tal-Kap. 406, ma’ stima ai termini

tal-Artikoli 32, 33 u 43 tal-istess Att, u b’hekk fixklet il-bazi tal-azzjoni
taghha. Tishaq li, kuntrarjament ghall-kaz fejn issir stima, il-ligi ma tohloq

I-ebda pro¢edura ad hoc sabiex wiehed jattakka jew jikkontesta avviz.

11. Il-Kummissarju konvenut wiegeb izda li I-ilmenti kollha tal-attrici
jaqghu fil-kompetenza tat-Tribunal ta’ Revizjoni Amministrattiva. Dan bis-
sahha tal-Artikolu 43 tal-Kap. 406, jew, fil-kaz ta’ dawk I-ilmenti I-ohra
kollha li mhux marbuta mal-ammont ta’ taxxa ut sic, bis-sahha tal-Artikolu
44 tal-Kap. 406. Isostni ukoll li hemm distinzjoni netta bejn dak li huwa
titolu ezekuttiv innifsu (I-avviz) u I-att li jrendih ezegwibbli (I-ittra ufficjali)
u skontu huwa biss dan tal-ahhar li jista’ jigi kkontestat quddiem il-
Prim’Awla tal-Qorti Civili. 1zid jghid ukoll illi l-iimenti tal-attri¢i kontra I-
avviz in kwistjoni m’humiex ilmenti li jirrigwardaw nuqqasijiet proc¢edurali

fil-mod li dak l-avviz inhareg jew sejjer jigi ezegwit.

12. L-isfond fattwali li fuqu I-kumpanija attri¢i bbazat din il-kawza huwa

sostanzjalment is-segwenti:

I. ll-kumpanija attrici, flimkien ma’ kumpaniji ohra fl-istess grupp,
hija parti fkonc¢essjoni moghtija mill-Gvern ta’ Malta ghall-izvilupp mill-
gdid, zamma, gestjoni u thaddim tal-isptar San Luqa, |-Isptar Karen

Grech u I-Isptar Generali ta’ Ghawdex;

il. L-akkwist sar fi Frar 2018 bi ftehim mal-Gvern, billi xtrat I-ishma
tal-kumpaniji Vitals Global (konc¢essjonarji originali) minghand |-
azzjonista taghhom, Bluestone Investments Limited.

Sussegwentement isem il-kumpanija attri¢i nbidel ghal dak prezenti;

ii. Wara li akkwistaw Il-ishma, il-grupp Steward wettag audit u sab
mankanzi fid-dikjarazzjonijiet tal-VAT li minnufih issenjala lill-

Kummissarju konvenut;

2 lI-Kummissarju konvenut kien lest jinnegozja ftehim dwar hlas
tal-pendenzi sostanzjali li rrizultaw dovuti lilu u fil-fatt thejja abbozz ta’

ftehim ghal hekk. Madanakollu, dak I-abbozz qatt ma gie ffirmat;

V. Fil-11 ta’ Novembru 2021 il-kumpanija attri¢i rceviet? avviz datat
8 ta’ Novembru 202132 li bih il-Kummissarju konvenut talab il-hlas ta’
€36,816,847.54 rapprezentanti pendenzi ta’ taxxa fuq il-valur mizjud,
interessi u penali skont il-Kap. 406 ghall-perjodi bejn |-1 ta’ Mejju 2016
u -1 ta’ Gunju 2021%. Dak l-avviz kien jghid ukoll li gieghed jintbaghat
a tenur tal-Artikolu 59 tal-Kap. 406 u li jekk ma jsirx il-hlas fi zmien 30
jum il-Kummissarju konvenut kien sejjer jipprocedi legalment ghall-

gbir.

2 Pagna 3 tar-rikors tal-appell
SFol. 9
4 Fol. 10

13. L-Artikolu 59 tal-Kap. 406, li abbazi tieghu nhareg I-avviz kontestat,
jipprovdi hekk:

“69. (1) Awviz mahrug mill-Kummissarju li juri ammont ta’taxxa
u penali amministrattiva dovuti minn persuna ghandu jkun xiehda
bizzejjed, kemme-il darba ma tingiebx prova kuntrarja, li -ammont ikun
dovut lill-Kummissarju minn dik il-persuna u ghandu jikkostitwixxi titolu
ezekuttiv fil-kuntest u ghall-ghanijiet tat-Titolu VIl tat-Taqgsima | tat-
Tieni Ktieb tal-Kodici ta’ Organizzaz-zjoni u Pro¢edura Civili.

(2) ll-Kummissarju jista’ jitlob il-hlas ta’ kull taxxa u penali
amministrattiva li ghandha tithallas minn persuna skont dan I-Att bil-
mezz ta’ nota ta’ talba ghall-hlas, u jekk il-hlas mitlub ma jsirx fi Zzmien
tletin jum mid-data meta dik in-nota ta’ talba ghall-hlas tkun giet
notifikata lil dik il-persuna, il-Kummissarju jista’ jghaddi biex jigbor dak
il-hlas bis-sahha tat-titolu ezekuttiv imsemmi fis-subartikolu (1) wara
jumejn minn notifika lil dik il-persuna ta’ talba ghall-hlas li ssir permezz
ta’ att gudizzjarju. Meta jiskadi I-perjodu ta’ jumejn imsemmi fdan is-
subartikolu, il-Kummissarju jkollu dritt li jirregistra fir-registru pubbliku
jew fir-registru tal-artijiet, skont il-kaz, nota ta’ privilegg ghall-ammont
mitlub fl-attgudizzjarju u dik in-nota ta’ privilegq tista’ tigi registrata
minn kull avukat jew nutar.

(3) Id-dispozizzjonijiet tal-artikolu 468 tal-Kodi¢i ta’ Organizzazzjoni
u Proc¢edura Civili ghandhom japplikaw dwar kull mandat mahrug bis-
sahha tat-titolu ezekuttiv imsemmi fdan Il-artikolu u ghall-izbank ta’
kull flus li jingabru mill-bejgh fl-irkant tal-proprjeta magbuda, u ebda
oppozizzjoni jew rizerva fic-cedolata’ depozitu ma ghandha twaqqaf
il-hlas ta’ xi somma li tkun depozitata fil-qorti wara li jkun sar dak il-
mandat kif imnsemmi qabel.”

14. Fis-7 ta’ Dicembru 2021 |-attri¢i fethet din il-kawza u talbet lill-Qorti

sabiex:

I.  tirrevoka u tannulla I-avviz datat 8 ta” Novembru 2021 mahrug

mill-Kummissarju konvenut kontriha; jew

ii.  alternattivament tiddikjara li l-istess avviz ma jikkostitwix titolu

ezekuttiv favur il-Kummissarju konvenut.

15. Ir-radunijiet ghalfejn I-attrici ghamlet dawk it-talbiet huma s-

segwenti:

15.1. li I-VAT ghall-perjodi ta’ taxxa mill-1 ta’ Mejju 2016 sal-1 ta’
Dicembru 2017 (iz-zewg perjodi nkluzi) mhix dovuta ghaliex hija
m’ghandhiex twiegeb ghall-arretrati ta’ taxxa li jolqtu z-Zzmien meta |-
kumpaniji li kienu jmexxu l-isptarijiet kienu jagghu taht Bluestone

J

Investments Limited; “kun hemm ksur ta’ principji ta’ ligi
amministrattiva ta’ fairness/qustizzja jekk issir insistenza illi I-

kumpannija rikorrenti thallas arretrati ghall-imsemmi perjodu”.

15.2. li anke jekk kieku stess hija kellha taghmel tajjeb ghall-arretrati
tat-taxxa, mhux sew li hija taghmel tajjeb ukoll ghall-interessi u I-penali
fuq it-taxxa li ma thallsitx fiz-zmien li kien hemm Bluestone Investments

Limited:;

15.3. li t-talba ghall-hlas maghmula mill-Kummissarju konvenut saret

gabel il-waqt ghaliex bejn il-partijiet kien hemm abbozz ta’ ftehim Ii d-

dejn kellu jithallas fuq terminu ta’ Zmien;

15.4. lisafejnil-kont jinsab imsejjes fuq stima ta’ taxxa, il-Kummissarju

tat-Taxxi jrid juri li dak kollu mitlub minnu huwa tassew dovut; u

15.5. lil-kreditu li -FKummissarju tat-Taxxi ged jghid li ghandu mhuwiex

cert, likwidu u dovut u ghalhekk mhuwiex titolu ezekuttiv.

16. Fl-ewwel eccezzjoni tieghu [-Kummissarju argumenta illi [-Qorti
Civili, Prim’Awla mhijiex kompetenti biex tisma’ din il-kawza ratione
materiae ghaliex, a tenur tal-Artikoli 43 u 44 tal-Kap. 406 il-kompetenza

hi tat-Tribunal ta’ Revizjoni Amministrattiva.

17. ll-kompetenza tat-Tribunal ta’ Revizjoni Amministrattiva fil-kuntest
ta’ tilwimiet rigwardanti taxxa fuq il-valur mizjud hi regolata f'Artikolu 45
tal-Kap. 406 li jipprovdi:

“Ghandu jitwaqqaf Tribunal tar-Revizoni Amministrattiva bil-ghan li
jisma’ u jaqta’ appelli u riferenzi li jsiru skont |-artikoli 43 u 44.”

18. L-Artikoli 43, 44 u 45 tal-Kap. 406 ilkoll jinsabu fit-Tagsima V tal-
Kap. 406, dwar “Denunzi, Stimi, Penalitajiet u Appelli”. Min-naha |-ohra,
I-Artikolu 59, li abbazi tieghu nhareg I-avviz kontestat, jinsab fit-Taqsima
VIIl dwar il-Gbir. Dan gieghed jinghad sabiex minn issa ssir id-debita
distinzjoni bejn dik il-fazi fejn it-taxxa, l-imghax, u I-penali relattivi jkunu
ghadhom mhux determinati b'mod finali, u allura suggett ghal appell

quddiem l-imsemmi Tribunal, u I-fazi tal-gbir illi, skont il-ligi, ghandha

ssegwi wara li t-taxxa dovuta tkun diga giet finalment determinata izda

ghal xi raguni jew ohra ma tkunx thallset.

19. Stabbilit dan il-kuntest, I-Artikolu 43 tal-Kap. 406, li gie nvokat mill-
Kummissarju konvenut in sostenn tal-allegat nuggas ta’ kompetenza tal-
Qorti Civili, Prim’Awla li tisma’ u tiddeciedi dan il-kaz, jipprovdi hekk:
“43. Kull persuna Ii thoss ruhha aggravata bi stima Ii tigi
notifikata lilha tista’ taghmel appell kontra dik I-istima lit-Tribunal.”
20. I-Kummissarju ghandu l-awtorita li johrog stima ta’ taxxa (ara per

ezempju Artikoli 31 u 32 tal-Att).

21. Milli tista’ tifhem il-Qorti, il-FKummissarju ghamel referenza ghal dik
id-dispozizzjoni ghaliex fparagrafu 15(d) tar-rikors promutur,® il-
kumpanija attri¢i tghid li gieghda tikkontesta |-avviz mibghut lilha mill-
Kummissarju konvenut inter alia ghaliex:

‘Jekk u safejn I-istatement huwa bbazat fuq stima ta’ taxxa, il-konvenut
jehtieglu juri kif giet ikkalkulata t-taxxa allegatament dovuta u juri li hija
sew dovuta”

22. L-uzu tal-kelma fjekk’ taghti lill-Qorti x’tifhem li I-attrici gieghda

taghti x’tifhem li ma tafx jekk l-avviz hux bazat fug stima ta’ taxxa jew le.

23. Min-naha tieghu I-Kummissarju konvenut sostna li kwalunkwe parti

mit-taxxa li kienet stmata, giet dikjarata bhala dovuta mill-kumpanija attrici

5Fol. 6

stess, u li l-ammont in kwistjoni huwa llum ibbazat fuq d-denunzji
sottomessi minnha (fol. 17, para 7). In sostenn ta’ dan ipprezenta d-
denunzji kollha relattivi ghall-perjodi in kwistjoni (ezebiti bhala “Dok A” a.
fol. 21 et seq), li effettivament ilkoll jindikaw [-ammont dovut bhala “return

b

tax”. Fil-kaxxa ntestata “audit assessment” |-valur huwa dejjem “0.00”.
Ghalhekk il-provi jindikaw li I-kaz ma jitrattax dwar stima mahruga mill-

Kummissarju.

24. Jekk imbaghad il-kumpanija rikorrenti ma gablitx mad-
dikjarazzjonijiet fiskali Ii kienu diga saru, kull ma kellha taghmel huwa li
tissottometti formoli ta’ aggustament a tenur tal-Artikolu 28 u |-FAdax-il

Skeda tal-Kap. 406.

25.  Fit-tieni lok il-Kkummissarju argumenta illi r-ragunijiet I-ohra kollha li
tat |-attrici ghalfejn gieghda tikkontesta l-avvizi li mhumiex marbuta mal-
ammont ta’ taxxa ut sic, jagghu fil-kompetenza tat-Tribunal ta’ Revizjoni

Amministrattiva bis-sahha tal-Artikolu 44 tal-Kap. 406

26. Dik id-dispozizzjoni tipprovdi hekk:
“44. Jekk tqum xi kwistjoni, li ma tkunx stima, dwar —

(@)  ir-registrazzjoni ta’ persuna taht dan [|-Att jew it-thassir
ta’ dik ir-registrazzjoni;

(b)  kull taxxa li ghandha tithallas fuq provvista jew akkwist
hlief ghal taxxa stmata fi stima u kull tnaqqis li jista’ jintalab lura
kontra dik it-taxxa;

(© jekk operazzjoni li ssir jew kellha ssir minn persuna tkunx
provvista taxxabbli jew akkwist taxxabbli jew le jew jekk
importazzjoni ta’ oggetti maghmula jew li jkollha tintghamel minn
persuna tkunx importazzjoni taxxabbli jew le;

(d)  kull taxxa li ghandha tithallas fuq |-importazzjoni ta’ oggetti;

(e) il-lok, il-hin u I-valur taxxabbli ta’ provvista jew akkwist
taxxabbli;
) l-ammont ta’ tnaqqis permess lil persuna registrata taht I-

artikolu 10 ghal xi zmien ta’ taxxa;
(9)  kull garanzija mehtiega mill-Kummissarju taht dan I-Att;

(h)  jekk xi hlas lura ta’ taxxa mitlub minn xi persuna jkunx
dovut jew ghandux jithallas lil dik il-persuna jew le;

J

(1) kull punt ta’ ligi li m’huwiex inkluz fid-dispozizzjonijiet ta
gabel ta’ dan [-artikolu;

() kull haga li, skont id-dispozizzjonijiet ta’ dan I-Att, jew ta’ kull
regolament li jsir bis-sahha ta’ dan I-Att, tista’ tingieb fl-appell;

(k)  l-impozizzjoni ta’ kull penali amministrattiva, hlief meta
imposta bhala rizultat ta’ stima,

dik il-kwistjoni tista’ tigi riferita lit-Tribunal minn kull persuna li turi
ghas-sodisfazzjon tat-Tribunal li ghandha interess dirett fdik il-
kwistjoni jew mill-Kummissarju.”
27. Kwistjonijiet li ma jkunux stima u li jissemmew f' Art. 44 tal-Kap. 406
tista’ ssir referenza dwarhom quddiem it-Tribunal ta’ Revizjoni

Amministrattiva. Minn dik id-decizjoni hemm dritt ta’ appell skont I-

Artikolu 47 tal-istess ligi.

28. Fil-kaz in ezami l-attrici m’utilizzatx il-pro¢edura ta’ referenza
guddiem it-Tribunal ta’ Revizjoni Amministrattiva izda ghazlet li tiftah

kawza quddiem il-Qorti Civili, Prim’Awla.

29. 1I-Qorti hi tal-fehma li I-kwistjonijiet dwar taxxa (perjodu I-1 ta’ Mejju
2016 sa I-1 ta’ Dicembru 2017), imghax u penali fihom kontestazzjoni
dwar l-ammonti dovuti, u jinvolvu fihom punt ta’ ligi (paragrafu (j) ta’ Art.
44 tal-Kap. 406). L-istess ragunament jista’ jsir dwar jekk it-talba ghall-
hlas tal-Kummissarju hijiex intempestiva ghaliex I-attrici gieghda ssostni
li sehh ftehim li jorbot lill-partijiet, u ghalhekk hu evidenti li gieghda tistrieh
fuq il-prin¢ipju legali ta’ pacta sunt servanda. Dan appatrti li I-kwistjoni
dwar il-penali taga’ taht paragrafu (k) tal-Art. 44. Ovvjament jekk dawk I-
ilmenti tal-attrici m’ghandhomx mis-sewwa, jisftuma wkoll fix-xejn I-ilment
taghha li d-dejn m’huwiex cert, likwidu u dovut. Mir-rikors mahluf hu

evidenti li dak I-ilment hu biss sussidjarju ghat-tliet ilmenti principali.

30. Fic¢-cirkostanzi, din il-Qorti tagbel mar-ragunament u decizjoni li tat
[-Ewwel Qorti li t-Tribunal ta’ Revizjoni Amminstrattiva ghandu |-

kompetenza biex jiddeciedi dwar I-ilmenti tal-attrici.

31. L-aggravji ta’ wara jitrattaw dwar il-fatt li I-Ewwel Qorti m’ordnatx it-
trasferiment tal-atti quddiem it-Tribunal ta’ Revizjoni Amministrattiva,

b’applikazzjoni tal-Artikolu 741(b) tal-Kap. 12.

32. L-Ewwel Qorti argumentat li dik id-dispozizzjoni m’ghandhiex

tintuza sabiex parti tingeda biha biex tipprova tirbah iz-zmien. Fil-fatt

osservat li Steward ghazlet li tikkontesta |-e¢¢ezzjoni ta’ nuqqas ta’
kompetenza u hliet xhur shah fugha billi, “41...... l-ewwel titlob li tressaq

il-provi dwar din il-kwistjoni biex mbaghad ma tressaqghomx”.

33. L-ghan wara I-proviso ta’ Art. 741(b) kien biex kwistjoni ta’
kompetenza tinqata’ fl-igsar zmien possibbli u |-kaz jintbaghat quddiem
il-Qorti, bord, jew tribunal kompetenti biex jisma’ u jiddeciedi I-kaz. Fil-
kaz tal-lum il-kawza nfethet fis-7 ta’ Dicembru 2021. L-e¢cezzjoni ta’
kompetenza qieghda tigi deciza b’'mod finali kwazi sentejn wara.
Ghalhekk hu ¢ar li nhela hafna zmien fuq l-e¢¢ezzjoni ta’ kompetenza.

Dan zgur m’huwiex dak li ried il-legislatur meta introduca dik il-proviso.

34. ll-Kummissarju argumenta li I-proviso ma japplikax ghall-kaz in
ezami Qialadarba l|-ec¢ezzjoni ta’ nuqgas ta’ kompetenza giet deciza
b’sentenza. ll-proviso jaqra hekk:
“Izda jekk il-gorti tikkunsidra li l-e¢¢ezzjoni hi gustifikata, il-qorti
ghandha, permezz ta’ digriet in camera, li ma jkunx appellabbli,

tordna li I-atti tal-proceduri jigu trasferiti lill-qorti, bord jew tribunal Ii I-
qorti tikkunsidra li ghandhom jiehdu konjizzjoni ta’dik il-kawza”.

35. F'dan il-kaz ma nghatax digriet in camera izda |-Ewwel Qorti
ghazlet li taghti sentenza li giet appellata. Perd hu evidenti li I-ligi ma
taghtix ghazla lill-Qorti dwar jekk taghtix sentenza jew digriet fejn tkun tal-
fehma li l-e¢cezzjoni hi Justifikata, kif wara kollox kien f'dan il-kaz.
Ghalkemm Art. 730 tal-Kap. 12 jipprovdi li e¢¢ezzjoni ta’ kompetenza

ghandha tigi dec¢iza b’kap ghalih fsentenza, hu evidenti li I-proviso ta’ Art.

741(b) hu ecc¢ezzjoni fkaz i I-Qorti tkun sodisfatta li I-ec¢ezzjoni hi

gustifikata.

36. Ghaldagstant, il-fatt li I-Ewwel Qorti ghazlet li taghti sentenza
minflok digriet in camera, m’ghandux i¢ahhad lill-attri¢i mir-rimedju li joffri
[-Art. 741(b) tal-Kap. 12. B’hekk din il-Qorti ser tordna t-trasferiment tal-
atti tal-pro¢eduri quddiem it-Tribunal ta’ Revizjoni Amministrattiva sabiex
b’hekk il-kwistjoni tigi determinata darba ghal dejjem minghajr iktar hela
ta’ zmien u proc¢eduri. Ovvjament dan bla pregudizzju ghar-rekwiziti li
jissemmew fid-disa’ skeda tal-Kap. 406 dwar il-pro¢edura ta’ riferenza lit-

Tribunal.

Decizjoni.

Ghal dawn il-motivi tilga’ |-appell tal-attrici biss sa fejn kompatibbli ma’
dak li nghad hawn fuq. Ghalhekk tvarja s-sentenza li tat I-Ewwel Qorti fis-
sens li thassar il-parti dispozittiva tas-sentenza appellata li taqra, “.... u
b’hekk hija qieghda tehles lill-istess Kummissarju mill-harsien tal-

gudizzju”. Minflok tordna Ii l-atti jintbaghatu quddiem it-Tribunal ta’

Revizjoni Amministrattiva sabiex jitkompla s-smigh tal-kaz quddiemha.

Spejjez taz-zewq istanzi jibqghu a karigu tal-attri¢i stante dan kollu beda
minhabba nuqqgas taghha meta naqset milli tirrikorri ghall-pro¢edura ta’

referenza kontemplata fl-Art. 44 tal-Kap. 406.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
da

